
Zinloos geweld

Worum al dat “zinloos geweld ”,
telt niks angersj es dat vadle geld.
Of is ‘t allein mér die graote mach,
die d'r welt zaowiet hat gebrach.?

Worum al dat harteleid weer,

télt niks angersj es eige plezeer.
Of is 't allein mér die botte mach,
die d'r welt zaowiet hat gebrach ?

Worum al dat jaage, kortbie en wied
telt niks angersj es dae vlotte tied.
Of is ‘t allein mér dat rotte geld,

dat de mach hat in dizze welt ?

Worum?, blank, broen en zjwart,
telt niks angersj es kleur apart.

Of is 't allein mér geld en mach,

dat angere waere ter doad gebrach?

Worum is uéveral dae haat en nied,
telt vreej en geldk neet in dizze tied.
Of is ‘t allein mér kleur, mach en geld,
dat oos veurt nao “ zinloos geweld.” ?

